
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215- Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Իրավական ակտի անհրաժեշտությունը 
ՀՀ կառավարության որոշման նախագծի ընդունումը պայմանավորված է «Հայաստանի ազգային արխիվ» ՊՈԱԿ-ին՝ ՀՀ ԱՆ հարկադիր կատարումն ապահովող ծառայության 2019 թվականի ապրիլի 2-ի ԵԵ 75421/19 որոշմամբ առաջադրված կատարողական գործողությունների ծախսի գծով առաջացած պարտավորությունը մարելու անհրաժեշտությամբ:
2. Ընթացիկ իրավիճակը և խնդիրները
Կատարողական գործողությունների ծախսի գծով պարտավորությունները (36,828.4 հազ դրամ) առաջացել են ՀՀ պետական եկամուտների կոմիտեի կողմից սահմանված կարգով իրականացված համալիր հարկային ստուգման արդյունքներով առաջադրված ԱԱՀ և շահութահարկի գծով պարտավորությունների գանձման նպատակով ՀՀ ԿԱ ՊԵԿ կողմից 2018 թվականի նոյեմբերի 15-ին կայացած թիվ 3001199 որոշման հարկադիր կատարումն ապահովելու նպատակով՝ Արդարադատության նախարարության հարկադիր կատարումն ապահովող ծառայության 2019 թվականի. ապրիլի 2-ի ԵԵ 75421/19 որոշման արդյունքում:
ՀՀ ԿԱ ՊԵԿ կողմից 2018 թվականի. նոյեմբերի 15-ի թիվ 3001199 ստուգման ակտով արձանագրված հարկային պարտավորությունները 791,965.1 հազ դրամ գումարի չափով հատկացվել և մարվել են ՀՀ կառավարության 2019 թվականի ապրիլի 11-ի N 379-Ն որոշմամբ:
Կատարողական գործողությունների ծախսի գծով 36,828․4 հազ. դրամ պարտավորությունների մարումը ՀՀ կառավարության վերը նշված որոշմամբ չի նախատեսվել, քանի որ կատարողական վարույթը Արդարադատության նախարարության հարկադիր կատարումն ապահովող ծառայության կողմից հարուցվել է 2019 թվականի ապրիլի 2-ին և չի ներառվել ՀՀ կառավարության 2019 թվականի ապրիլի 11-ի N 379-Ն որոշման մեջ։ 
3. Ակնկալվող արդյունքը
[bookmark: _GoBack] Որոշման նախագծի ընդունմամբ «Հայաստանի ազգային արխիվ» ՊՈԱԿ-ին հնարավորություն կընձեռվի կատարել ՝ Արդարադատության նախարարության հարկադիր կատարումն ապահովող ծառայության 2019 թվականի ապրիլի 2-ի ԵԵ 75421/19 որոշմամբ առաջադրված կատարողական գործողությունների ծախսի գծով առաջացած պարտավորությունները:
ՏԵՂԵԿԱՆՔ

«Հայաստանի Հանրապետության 2021 թվականի պետական բյուջեի մասին օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ ՀՀ 2021 թվականի պետական բյուջեում նախատեսվում է եկամուտների և ծախսերի ավելացում 36,828․4 հազ. դրամի չափով:
ՏԵՂԵԿԱՆՔ

